
 JABATAN KASTAM DIRAJA MALAYSIA 

1 APRIL 2024 

 

 

DASAR CUKAI PERKHIDMATAN BIL 5/2024   

 

LAYANAN CUKAI PERKHIDMATAN KE ATAS PERKHIDMATAN PENYENGGARAAN 

BERKAITAN DENGAN RUMAH KEDIAMAN (RESIDENTIAL) 

 

 

1. Mulai 26 Februari 2024, di bawah seksyen 8, Akta Cukai Perkhidmatan 2018, 

Menteri telah menetapkan perkhidmatan penyenggaraan atau pembaikan adalah 

suatu perkhidmatan bercukai tidak termasuk: 

 

a) perkhidmatan pengurusan penyenggaraan berkaitan dengan tanah atau 

bangunan bagi kegunaan kediaman yang disediakan oleh mana-mana pemaju, 

badan pengurusan bersama, perbadanan pengurusan atau persatuan 

kediaman; atau  

 

b) perkhidmatan pembaikan bagi bangunan kediaman. 

 

 

2. Menteri Kewangan telah menetapkan dasar layanan cukai perkhidmatan bagi 

perkhidmatan penyenggaraan (termasuk pembaikan) bagi rumah kediaman 

adalah seperti berikut: 

 

a) Perkhidmatan penyenggaraan (termasuk pembaikan) barang/peralatan         

(moveable items) di dalam rumah kediaman adalah tertakluk kepada 

cukai perkhidmatan. 

 

b) Perkhidmatan penyenggaraan (termasuk pembaikan) barang/peralatan 

yang dipasang terus kepada struktur rumah kediaman (fixed to the 

structure of the building) yang disediakan secara terus kepada pemilik 

atau penghuni rumah kediaman adalah tidak tertakluk kepada cukai 

perkhidmatan. 

 

c) Sinking Fund berkaitan rumah kediaman yang dikenakan oleh pemaju, badan 

pengurusan bersama atau perbadanan pengurusan adalah tidak tertakluk 
kepada cukai perkhidmatan. 

 

 



 

2 
 

3. Manakala, bagi layanan cukai perkhidmatan untuk warranty adalah seperti 

berikut: 

a) Warranty yang diberikan secara percuma semasa pembelian produk adalah        

tidak tertakluk kepada cukai perkhidmatan; dan 
 

b) Pelanjutan warranty dengan bayaran tambahan adalah tertakluk kepada 

cukai perkhidmatan. 

 

4. Tarikh kuatkuasa penambahbaikan dasar ini adalah mulai 1 Mac 2024. 

 

 

 

Penafian:  

Dasar cukai perkhidmatan yang dikeluarkan ini adalah tertakluk kepada sebarang 

pindaan sekiranya terdapat apa-apa perubahan dasar yang berkaitan. 

 

 

BAHAGIAN CUKAI DALAM NEGERI  

IBU PEJABAT KASTAM DIRAJA MALAYSIA, PUTRAJAYA  

 

 


